
“E vérteta né genien e vet e bart madje edhe mé té pagenén, e bart mundésiné e
njé genieje thuajse utopike.”

Ernst Bloh



Métimi i gjeniut

S’ka dyshim se poeti i madh turk, Ilhan Berk gjakon pérsosuri, méton bukuri
absolute né poezi, té paarritshmen qgé arrihet pérmes fjalés. Shembéllyeshém poetéve té
médhenj, gé nga Homer-i, Pindar-i dhe Hesiod-i, deri te Bodler-i, Malarme-ja, Elitis-i,
Ungareti etj. Berk-u, prandaj, jo rastésisht éshté né shogéri me ta, né njé si dialog té
hapur, heré duke i miratuar pa médyshje, heré duke i rigjetur, ripércaktuar e
rikuptimésuar, heré duke i plotésuar edhe si i barabarté...

Té pérsosurén né poezi, Ilhan Berk-u pra e méton pérmes fjalés, me anén e sé cilés,
gé nga zanafilla, flet Zoti, me urdhér té sé cilit u krijuan gjithésia, njeriu, ligjshmérité e
lindjes, pértéritjes dhe vdekjes, e bukura dhe e madhérishmja, epikja dhe tragjikja... Até
fjalé té shenjté e cudibérése, fjalén gé jo vetém ta zbresé né minimum distancén mes
pamjes sé sajuar me syté e mendjes dhe mundésisé rrezatuese té saj, por edhe pér ta
bartur, pér ta sendértuar né pérsosuri bukurie dhe urti té thellg, pér ta zbritur, mundésisht
né gjendje zero até distancé. Humnera gérryese e distancés, gé i ka torturuar krijuesit e
médhenj e gé vazhdon té jeté e tillé sot e ndér shekuj, - kjo dhembje gjenish, pra, e
mundon poetin Ilhan Berk.

Nga veté déshmité e gjeniut si dhe nga studiuesit e pastajmé mbi Mikelanxhelo-n,
pérmendet sintagma syté e mendjes. Skulptori i madh, pérmes syve té mendjes e shihte
gartas figurén e bukur-njeri, t& mbérthyer né masivin e guritshkémb. Dhe rrekej ta nxirrte
gé andej pér ta vendosur pastaj né Kapelén Sikstina. E bénte kété duke hequr gé andej, me
dité e muaj e vite té tepértén, té panevojshmen, duke gdhendur me dalté masivin, duke
gjakuar ta shprangojé bukuriné e kurthuar. Né castin kur i dukej se e ka cliruar plotésisht
figurén e sajuar me syté e mendjes, gjeniu e léshonte daltén. Pra vetém kur i éshté dukur
se e ka pushtuar hapésiré-humnerén mes imazhit gé kishin sajuar syté e mendjes dhe
magjisé sé daltés, daltimit. Nga déshmité e gjeniut, ndérkag mésojmé se ato megjithaté
mbeteshin té papushtuara. Dhembja si distancé e pamposhtur e ka torturuar deri né vdekje
gjeniné. Dhe ta pérsérisim edhe njéheré: vetém mé té médhenjté jané né gjendje ta ndiejné
dhembjen e distancés...

Poeti Ilhan Berk, né métim té fjalés qé do t’i thyente limitet, bredh lartésive
giellore, zonave sublime. Gjakon té krijojé njé gjurmé-kornizé né poezifjalén gé do té
ishte pasqyrim i gjurméshenjés sé Zotit. Duke kérkuar fjalén magjike, ¢elésin universal
poeti kérkon veténjohje totale t€ Unit poetik, té atij Uni gé Rembo-ja e parandjente si té
pashprehur deri né fund, si shumé larg té vértetés absolute. Kété éndérrim té pérhershém
té krijuesit, Berk-u, né kéto medalione poetike gjakon ta zgjidhé né favor té tekstit té vet,



té veprés sé vet poetike: duhet pranuar se géndron né lartési té zonave sublime. Misterin
e pakapshém, té paarritshén, poeti, me kété rast, na e ofron té artikuluar si poezi (né
prozé) né lartési té medalioneve té ngjashme té Bodler-it, pérmes té cilave, poeti i madh
i Evropés, shpaloste misteret e satanait né veté njeriun...

Para lexuesit shqiptar me kété rast (né njé pérkthim té suksesshém) shpalohet e
thurur njé poetiké origjinale, e papérséritshme, njé pérvojé burimore shkrimi, nga dora
veté, jo nga ajo e studiuesve, ngjashém me pérvojat e krijuesve té médhenj nga antikiteti
e deri tek shekujt e Edgar Alan Po-sé, Verlen-it, Eliot-it, Ezra Paund-it, Oktavio Paz-it...
Kjo éshté poetiké qé nga pozicioni origjinal na fut sérishmi labirinteve té fshehta té poezisé.
Né fshehtésité e té krijuarit poezi, e t€ genét poezi, llhan Berk-u, duke e rrudhur
maksimalisht largésing, na afron guditérisht prané fenomenit rebelues té fjalés poetike, e ci-
la, né caste, e trandur, pérmbys rregulla dhe konvenca, drejt vetégjetjes. Pér té panjohurén
dhe pér té paarritshmen, pér strukturén euritmike, homologe - pér rimén dhe ritmin bén
himne (kjo fuqi sekrete, ky ujé i fshehté, gé e zgjon, e elektrizon poezing, kjo dinamo e
saj, gé e shndérron né gjak, né energji, gé s’1é vend pa shétitur, pa hyré e dalé né trupin
e poezisé... ky zé i pafjalé, i padukshém, gé kémbét i heq zvarré pér ta kurdisur térésiné
e poezisé, e kur takohet me fjalét, i luan ato prej vendi, vazhdimisht i bombardon...).

Dhe téré kété boté té brendshme té panjohur gé e artikulon mjeshtérisht poeti, até
fjalé té pazéshme gé nuk mund ta mésosh késhtu né asnjé traktat shkencor mbi poezing,
até fugi magjike, e gjen té pérfshiré brenda njé teksti medalion gé shtrihet vetém né disa
rreshta.

Ilhan Berk-u né kéto medalione poetike synon ta sgarojé té pasgarueshmen, i
vetédijshém pér limitet e fjalés né poezi para té cilave jané gjendur té dorézuar té mé-
dhenj té tjeré ndér mote. Syté e mendjes sé tij sajojné imazhin pérsosje né kuadér té
parimit suprem té kénaqgésisé gjaté artit krijues. E krijojné até si fluid, si imazh mje-
gullor pér ta kérkuar pastaj ndihmén e fjalés pérmes njé ngasjeje té etshme. Fjala, ajo
magjimadhja, pérséri del e pafugishme té pérgjigjet né lartésiné e syve té brendshém té
poetit. Leopardi i madh pérballej me muret e ndjenjés, t€ mendjes, té imagjinatés, gé
viheshin pérballé gjakimit pas fjalés absolute. | priré drejt pafundésisé Leopardi binte
ndesh me gardhet e ngrehura rreth fjalés, me gardhet rreth vetégenies sé saj. Dhe Kkjo
pafundési kaqg ethshém e kérkuar nga poetét ndér shekuj mbase nuk ekziston, pérpos si njé
mister i mrekullueshém dhe i frikshém gé e mban né ankth ngasés gjeniun. Théné ndry-
she, mbase vetém ajo gé nuk ekziston éshté pérjashta limiteve, pérkatésisht, arritja e
pérputhjes absolute mes sé mundshmes dhe sé gjakuarés né vizionin e poetit éshté baras
me mosqgenien.

Ilhan Berk-u, me kété véllim poezish (né prozé) paragitet kolos i letérsisé
bashkékohore turke. Té tillét asaj nuk i kané munguar. Té pérmendim ata té shekullit gé
sapo kaloi: Mehmed Akif-in, Nexhip Fazéll Késakyrek-un, Jahja Kemal-in, Nazim Hik-
met-in, Jashar Kemal-in etj., disa prej té cilave jané t& njohur edhe pér lexuesin shqiptar.
Né kété vazhdé té pérmendim edhe romancierin, ende té ri, por gé géndron né majat e
romanit evropian Orhan Pamuk-un, udhétimin e personazheve té té cilit, me javé e ndjeja
nga brenda, udhétim né kérkim té pandérpreré rreth gjithésisé ku rrugét s’takohen kurrg,
pérkatésisht rreth topthit t& vocérr ku sillesh rreth e ku rrugét preken pashmangshém...
Talentet me fugi té jashtézakonshme si kéto, pra, nuk mund té jené té rastit dhe ag mé pak
incidentale.

prof. dr. Ali Aliu






I
Poeti rréfen t€ mundshmen
e Jo té vértetén

Asgjé s’mund ta shpjegojé mé miré se kjo té vértetén e poezisé. Kjo e vérteté éshté
mé e vérteté edhe se veté e vérteta. Sepse né poezi e vérteta béhet e vérteté kur e kapércen
té vértetén.

Poezing, s’e gjen dot te té rénit e tullés prej dorés sé muratorit, por te mbetja e saj
pezull né ajér.

Te mrekullia!

Te e jashtézakonshmja!

Pér kété arsye Oktavio Paz-i krijimtariné poetike e krahason me magjiné, kurse
poetin me magjistarin.

Pos késaj, Rembo-i, né vend té “sé mundshmes” e vé “kérkimin dhe nxjerrjen né
shesh té sé panjohurés.” Poetin e sheh si njé lajmétar.

Nga poezia s’mund té kuptojmé gjé pérderisa nuk e shikojmé né kété ményre.



Il
Vdekja e njé fjaléze

Vdekja e njé fjaléze ka kuptimin e shterpézimit™ té botés soné, ngurtésimit dhe
varférimit té saj.
Madje, ka kuptimin e zhdukjes sé ngadalshme té saj...

sterilizimit



i
Gjuha dhe vetédijésimi

Gjuha, pérvec se éshté mjet konsumimi, ka edhe prirjen e vetédijésimit.

Lakan-i, zbuloi se gjuha ka ndértimet e veta qé veprojné té pavarura prej kryefjalés.
Al konstatoi se ajo funksionon sikur jashtévetédija.

Casti, kur gjuha del jashté kornizés sé té genét mjet konsumimi dhe kur vjen né
vetvete, ndodh gé té gjendet vetém né poezi.

Thuajse, genien e vet e déshmon vetém né té.

Gjuha vetém né poezi e kérkon veten. Ajo e mohon gjuhén konsumuese, gjuhén e té
dhénave.

Lufta e vérteté e saj zhvillohet pikérisht kétu.

Pastaj, proza s’ka gjuhé tjetér pos asaj té té dhénave.

Gjuhés duhet t’ia plotésojmé déshirén e déliré té kthimit né vete, prirjen té jeté
vetvetja.



Vv
Takimi me poeziné - takim me mrekulliné

Né doni pér bredhin té mésoni,
te bredhi shkoni,

Né doni bambuné ta njihni,

te bambuja shkoni!

Bindjet tuaja, lini ménjané!
Matsuo Basho

Takimi me poezing, éshté takim me mrekulling, thuajse ardhje pér sé dyti né kété
boté. Takimi me poeziné ka kuptimin e rishikimit, riprekjes dhe rinjohjes sé ¢do gjéje. Ka
kuptimin e marrjes géndrim. Takimi me poeziné éshté Iénie ménjané e té gjitha njohurive
té fituara mbi botén deri né castin gjegjés, éshté lénie e njerézve dhe e gjésendeve dhe
shikim i gjérave prej aty. Poashtu kjo, gartas, do té thoté edhe rénie né njé zbrazétiré té
madhe, gélim e zvarritje. (A s’folém pér ardhjen né kété boté rishtazi?) Pastaj, poetét
cdoheré e kané marré mbi vete detyrén e shkruarjes sé fjalorit té ri té botés. Pér ta arritur
njé gjé té tillé asgjé nuk duhet lejuar té hyjé mes poetit dhe asaj gé ai synon ta shkruajé;
ai duhet t& mbetet né vetmi me té, vetém até duhet ta shikojé, vetém até duhet ta (pér)
jetojé, duhet té mos ndahet prej saj. Poeziné duhet pritur (té na vijé) lakurige!

Poetét kété e (pér)jetojné ¢do heré gé takohen me poeziné.

Natyra e gjuhés dhe hegjemonia e fjalés

Né& natyrén e gjuhés ka njé gjuhé gé i kundérvihet hegjemonisé sé fjalés.
Ta kapésh gjuhén né kété kufi;

Ta shikosh prej aty;

Ta mbash até mu aty...

Té shkruash prej atij kufiri.



VI
Paqgartésia si fugi e imazhit

Fugia e imazhit (e hijes sé genies) géndron né pagartésiné e tij.

Né cytjen dhe shumimin e paqgartésisé duke sugjeruar njé pagartési tjetér té pagarté.
Dhe kjo pérséritet pér ¢do heré.

Njé vajtje-ardhje e pafundme, njé ngarendje, njé lévizje.

Fshirje e vazhdueshme e diskursit personal.

Kapje e ndryshueshmérive.

Kjo éshté jeta e imazhit.

11



VIl
Largésia vigane

Ungareti distancén e udhés mes fjalézave dhe asaj gé synojmé ta themi e quan
“largési vigane”. Ai propozon gé kjo udhé té jeté sa mé e shkurtér. Kété mund ta quajmé
si njéfaré ekonomie fjalésh. Té mos i lésh rehat gramrat:* ta thuash até gé ke pér ta théné
dhe té largohesh pérnjéheré. Poezia gjithmoné éshté fund i njé udhétimi té kétillé.

S’ka njeri gé ia kalon Ungareti-t né zbritjen e késaj “largésie vigane” né zero. Atij
shpesh i mjaftojné vetém ca fjaléza. Ungareti ka menduar gé kété udhétim ta reduktojé
madije né njé fjaléz. Eshté njé e vérteté tjetér gé gjuha nuk mijafton pér njé gjé té kétille.
Kétu hyn né puné tejgjuha. Kjo do té thoté ta thuash té pathénén (kjo s’mund té zhduket,
pamundési vdekjeprurése: ferr). Pérvec késaj, kété largési vigane e formojné fjalézat.
Vlen edhe e kundérta. Cdo ndértim e realizon até gé e kérkon natyra e tij. Ndonjéheré
kété largési e formojné tri fjaléza té shpérndara pérnjéheré né tri fagel, ndonjéheré pér
kété mjaftojné tri shkronja té vogla té njé fageje: etj.2 Kjo mund té vlejé edhe pér njé
piktor, pér njé kompozitor. Xhon Kejxh-i kété largési té pafundme, tronditése dhe shty-
pése e plotéson duke heshtur.3 Kli-u goxha pélhurén e pikturés e mbush me nja dy
shkronja dhe me njé pjesé té hénés; Bejs-i ¢éshtjen e zgjidh né saje té njé gjethi.

Largésia vigane mund té pérfundojé edhe duke e bartur pafundésiné brenda
mbarimit. Edhe mangésia dhe té Iénét né gjysmé né ményré té térthorté jané veté
térésia. (Kéta shembuj mund t’i zgjérojmé né ¢do fushé.) Pjer Bule-i, megé besonte né
pambarueshmériné e veprave artistike, kété largési mundohej ta bénte ‘duke e mbajtur
larg’, duke mos u afruar atje, duke u rrotulluar né veté brendiné e veprés. Késhtu
pambarueshméria do té shkojé e do té vijé né pafundésiné e vet, sa mé tepér té afrohet,
aq mé tepér do té largohet. A nuk do té vazhdojé gé veprén madhore Explosante-Fixe ta
shikojé si njé vepér gé ‘s’ka mbaruar’ fare?

¥ barojat

L Agkane, £.135-56.
2 Hamsi, . 170.

3 John Cage, Sience.

12



VIl
Gjuha gé ia kthen shpinén 1éndés sé vet

Endérro, o hiri im!

Mund té flitet pér njé gjuhé gé ia kthen shpinén I&ndés sé vet.
Eshté kjo njé gjuhé gé térhiget né vetvete.

Njé gjuhé gé e krijon vetveten.

Gjendje kur gjuha bén gjumé.

Gjuhé gé nuk flet, gé s’propozon gjé: gjuhé e pazéshme.
Njohje e moskumunikimit si komunikim.

Zéra té shkoqur, té shlyer, gé tanimé s’jané kétu...

Gjetje e asaj gé s’thuhet...

13



IX
Fjaléza éshté ¢do gjé

Fjaléza éshté cdo gjé.

Té kuptuarit e véshtiré té poezive té Malarme-sé gjithmoné e mban aktuale ¢éshtjen
e domethénies.

Dihej se kjo buronte nga fjalézat. Madje, fjalét s’ishin as térésisht té vjetra e as
térésisht té reja. Céshtja sadopak zgjidhet kur konstatohet se Malarme-ja mé sé shumti e
ka pérdorur fjalorin e Littré-sé (fjalor ky mé i pasur né aspekt té kuptimeve té térthorta),
né vecanti kuptimet implicite té fjaléve té késaj vepre.# S’do mend se ¢éshtja nuk zgjidhej
vetém me ané té kuptimeve implicite, po aq té réndésishme ishin edhe kuptimet gé ai ua
jepte fjalézave.

Poetét botén, sé paku té dukshmen dhe té njohurén, e ndryshojné pérmes fjalézave,
pérmes domethénieve té reja gé ua japin atyre.

4 Kjo u kuptua kur njé njohés i miré i Malarme-sé shpalli se poeti né fjalé gjaté periudhés kur qe mésues i anglishtes né njé
shkollé t€ mesme, me laps té thjeshté i kishte nénvizuar kuptimet e treta dhe té katérta té fjaléve nga fjalori L.

X
Gjuha e shpartallon unin

Gjuha e shpartallon unin.
Fundoset né njé hic té thellé dhe shikon prej ande;.
Poezia e kérkon kété shpartallim, kété udhé mbreti.

15



XI
Z@ri yt, kémisha ime e bardhé ku jané

Zéri yt,
kémisha ime
e bardhé,
ku jané?

Vargjet e shénuara lart kané jetuar né mua gjaté kohé duke e ndryshuar
domethénien kohé pas kohe.

Poezité me kalimin e kohés e ndryshojné domethénien. Kétu s’ka gjé pér akuzé. Kjo
éshté pjesé pérbérése si e natyrés soné ashtu edhe e poezisé.

Kéto vargje e ruajtén tek uné njé vit té téré domethénien e paré. Kjo s’ishte njé
domethénie e caktuar, e garté; po edhe né qofté errésiré, prapseprapé éshté domethénie.

Vitin e dyté, tek uné, e humbén domethénien, rréshqitén né vende ku s’ma kishte
marré mendja dot. U pagartésuan té térat, u shndérruan né mjegull. U fshehén.

Gjaté vitit té treté i humbén té gjitha domethéniet, mbetén vetém sikur shpallnin,
kumtontin digka.

Edhe sot ende e ruajné errésiné edhe pérkundér ndérrimit té kuptimeve. Me té kuptuar
se kjo éshté e vérteta gé e zgjedh poezia, e lashé (edhe poezia ka té drejté té krijojé
kuptime sipas tekeve té veta).

Kavafisi thoté: “... poezité né té shumtén e rasteve jané errésiré, dhe né saje té késaj
mund t’u pérshtaten ndjenjave dhe gjendjeve té tjera”.

16



Xl
Poezia dhe heshtja

Poezia mé sé tepérmi i pérjeton heshtjet.

Gjuha e poezisé éshté belbézim. Pér kété arsye papra i thekson heshtjet.

Vijimésia, pashképutshméria jané vecori té prozés.

Poezia merr udhé duke u derdhur e duke u béré copé e grimé me heshtjen.

Té gjitha njésité e poezisé kété e pérjetojné né letér (letra éshté mejdani i luftés pér
ekzistenceé i poezisg).

Proza s’i di kéto heshtje.
Heshtja e poezisé éshté veté “vonimi i fjalés”. Kjo e dallon poeziné nga proza.

Poezia éshté ajo gé ne arrijmé té shképusim nga vonimi i fjalés.

17

X1
Poezia jeton né fund*

Jeta e poezisé éshté né fund.
Né shkretétiré.
Ajo nuk vrapon as pas identifikimit me vetveten.




X1V
Vargjet dhe imazhet e errésirés

‘Mé kujtohet Horaci, vargjet e té cilit edhe pse mbaronin,
pasi ishin té palidhura mes vetes, nuk pérfundonin,
Horaci, pér mua, poeti mé mistik!’

Borhes

Ka shumé vargje e poezi gé lévizin me imazhe té erréta, me asociacione té largéta.
S’mund t’ua gjeni vendin, s’mund t’i pérfundoni, por as nuk mund té shpétoni prej
ndikimit té tyre. Sa heré g€ rastisi né vargje e poezi té kétilla, i pérkujtoj fjalét e
lartshénuara té Borhes-it dhe marr frymé thellé.

Ja, prap ndodh késhtu:

VULAT E VIETRA

Leximi i vulave té vjetra puné jona,

Vrasja e mullenjave né udhén me luang,

Né shtrojén e géndisur nga rrogozat trajténjéjté,
Karshi pasqyrave dyermbyllura me celés,
Fjetje me totemét dhe pas meje i Iénduar,

Dreri, méngjesi, vdekja pas njé cerek ore,
Shpendi grabitgar, duke u Vértitur, pa telashe, né hava,
Anije dhe cofétina kuajsh, vetura,

Né shiun derdhés té madh presjesh,

Dalje né udhétim dhe ecje bjer e ngrihu,

Duke e véshtruar gjethin, myshkun, yllin,

Njé zjarr téré ditén, njé tym téré natén!

Leximi i vulave té vjetra puné jona,
Gjuajtja e mullenjave dhe késhtu...

Oktaj Rifat

XV
Poezia dhe gjuha

Poezia piget né pérdorimin e gjuhés né trajta jo té réndomta.
Ajo s ’ekziston nése s’gjendet kjo gjuhé.
Mund té themi se poezia éshté pérdorim i késaj gjuhe.



XVI
Imazhi ose njé e vérteté mé e vogél

Abraham Molls-i termat si imazhi, parabola, simulimi, metafora, simboli etj. i sheh si
njé éndérr té antikitetit latin. Ai mé tepér ndalet tek parabola, té cilén mund ta quajmé
rikrijim, ringjallje t& sé genés. N& njé ményré, ripértéritje dhe fshehje e sé vértetés. Njé e
vérteté ‘mé e vogél’.

Parabola, né duart e poetéve ¢doheré fiton nga njé dimension, nga njé kuptim té
kétillé té ri, dalngadalé, duke e tejkaluar edhe té vértetén, béhet njé e vérteté edhe mé e
Verteté se veteé e verteta.

Pesoa do té shkojé edhe mé tej dhe do té thoté:

‘Poeti éshté njé parabolist aq i pérkryer sa gé mund ta ripersonifikojé edhe dhembjen gé
e ka ndjeré né té vérteté’.

Pa dyshim, poetét té gjitha artet e fjalés i shfrytézojné pér ta shikuar té vértetén me
njé sy té ri, pér t’i dhéné asaj njé forme té re, pér ta prodhuar; e pér ta ribéré até.

XVII
Zhvendosja e fjalézave prej shtratit té vet

Kur fjalézat zhvendosen prej shtratit té vet dhe nisen né udhétimin botéror,
shndérrohen né kuaj garues, “e plackisin” ¢do vend e ¢do send. Késhtu e kuptojné té vér-
tetén se jané né kété boté. S’ka dyshim se kjo, pér to éshté njé gjé e madhe. Shtiren si
pronare té ¢do gjéje gé e shohin, gé e prekin dhe gé e nuhasin. Né kété ményré shumé gjé-
ra i kthehen identitetit té vet, i kthehen vetvetes. Fjalézat né fund té kétij udhétimi rriten
dhe pasurohen.

Késaj aventure té fjalézave vetém poetét i gasen me médyshje. Kjo mund té
shpjegohet vetém me pasionin e tyre pér gjendjen e paré té fjalézave. Pér poetét gjendja
e paré e fjalézave éshté pothuajse ¢cdo gjé. Sepse ata kané ardhur né pérfundim se poezia e
ka cerdhen né to, se autenticiteti i vérteté aty gjendet. Fjalézat jané gérshetuar me botén,
kané fituar kuptime e ndjeshméri té reja, por ndérkohé jané démtuar, jané harxhuar; me
kalimin e kohés éshté ndryshuar identiteti i tyre, jané gurécuar. Tashmé nuk jané té tilla
si¢ kané ardhur pér heré té paré né kété boté: jané veshur, jané vjetruar sé mbajturi, kané
hyré e kané dalé né trajta té ndryshme. Gjeneza e tyre éshté tharé, né fakt e kané
humbur edhe vértetésiné e vet. Si pérfundim, rrénjét e tyre jané pérhitur. Kané dalé
jashté kornizave té gjuhés sé poezisé. Ky géndrim radikal i poetéve éshté faktor gé
gjuhén e poezisé e ndan prej llojeve té tjera té shkrimit. Pasuria e vérteté e fjalézave
géndron né virgjériné dhe papjekuriné e tyre. Fjalézat s’mund ta ruajné askund tjetér
autenticitetin e vet jashté gjuhés sé poezisé. C’éshté e vérteta s’mund t’i kuptojné dallimet
(e dallimet jané ¢do gjé!), s’mund ta jetojné dallueshmériné.

XVl
Fjalézat dhe fajésia

Fjalézat s’mund té vijné né vete pa béré faj, pa mbetur té uritura, pa pérjetuar
dhembje dhe pa béré dashuri.
Pér kété arsye na presin neve té shkojmé dhe t’i kapim pér dore.

XIX
Poezia e rimuar

Poezia e rimuar bie ndesh me natyrén e poezisé. Ajo déshiron né ¢cdo ményré té
futet né njé kallép (moule); ajo zbaton njé gjendje té jashtézakonshme; e bén té domos-
doshme njé gjé té tillé. Nése e IEmé ménjané Kkriterin (sepse kriteri, sido qé té jeté ai, nuk
bie ndesh me strukturén e gjuhés) mund té themi se rima éshté njé presion i vérteté.

Nése s’e marrim parasysh shkrimin me gozhda, s’mund té them se e kam kérkuar
rimén. Até e kam léné né puné té vet; e kur ka ardhur s’i kam théné dot ‘jo’.

Rima e mbyll, e ngrin fjalézén. Nuk ia rrit kuptimin asaj, pérkundrazi e pérmbyt até.
E mbyll ¢do rrugé té krenarisé (gé éshté ¢do gjé e poezisé), ia humb dinamizmin. Rima
pothuajse ngre krye kundér ¢do gjéje gé éshté kundér saj. E bén punén e pikés: e mbyll
poeziné. Né fakt ajo éshté bela e rreshtit, ia mbyll rrugén: e bén té paléngshém.

Né Ashékane, ca poezi, pér t’i dhéné dinamizém rimés, jané ndaré, jané lévizur prej
vendi dhe éshté krijuar distancé mes rimave. Syri s’e kérkon rimén, s’ndjen nevojé pér
njé gjé té tillé. Veshi I& mbresé sikur éshté né éndérr: shkon sikur do té pérplaset né
mur, por s’pérplaset dot.

Poezia e rimuar éshté e paarritshme vetém atéheré kur, si lutja fetare, arrin njé
strukturé nga vetvetja.

MINUTAT E MIA TE KALUARA

Kush e di ku jeni,
minutat e mia,
kush e di ku jeni?

Frikohem mjaft nga vértetésia,
mos jeni atje ku bien yjet,
oh, minutat e mia.

Vallé nése béj temjanicé,
a do t’ua shoh fytyrén,
nése béj temjanicé?

Ju jeni fytyra ime e laré,

nése pérkulem dhe shikoj ujin,
vallé kam pér t’u paré?

Ikén té gjitha bukuroshet,
mbeti njé e zbehté,
ikén té gjitha bukuroshet.

ora ra, dita erdhi

mé lironi pak vend né mesin tuaj,

njé e zbehté mbeti!..

Nexhip Fazéll Késakyrek

XX
Gjuha, e njohura dhe e panjohura

Gjuha, gjaté udhétimit e bart me vete edhe té njohurén edhe té panjohurén.
Gjetja e té panjohurés paraget liriné e saj té vérteté.
Ky é&shté géllimi i gjuhés sé poezisé.



XXI
Vjetérsirat né bregore

Xhakometi, luante mendsh kur ia hignin pluhurin e mbledhur ané e kénd dritareve
té ateliesé sé tij.

Plehrat, mbeturinat, bloza, pluhuri, vjetérsirat jané gjéra té ngjitura pér lékurén toné,
thuajse genie tonat. S’hidhen, e s’mund té hidhen. Sa jetéve tona u jané pérzier, jané béré
déshmitare té tyre? Zhan Zhenet-i, duke folur pér ateliené e Xhakometi-t do té shprehet:
“Téré trupi i tij kish marré ngjyrén e pérhimté té atelies€”. Madje do té shtojé:
“Xhakometi me kalimin e kohés kish marré ngjyrén e pluhurit”.

Sendet e mbéshtjellin vetém misterin dhe magjiné e reflektuar nga arti.

Né c¢do vend dhe né ¢do kohé jetojmé me sendet.

Ndoshta, mé sé tepérmi me to...

XXII
Poezia dhe shkujdesja

Poezia mbéshtetet né shkujdesjen ndaj kuptimeve té fjalézave.
Mu atéheré realizohet ekzistenca.



XXI1I
Fugia e interpretimit

Mishel Fuko-ja pohon se fugia interpretuese e gjuhés né poezi ka hyré népérmes
Malarme-sé. Me té vérteté deri te Malarme-ja, poezia frénge (Vallé vetém poezia
frénge? Poashtu edhe poezia amerikane deri te Poe-ja. Po kété mund ta themi edhe pér
poeziné angleze, até gjermane etj.) vjershén e mbéshtetur né tregim, né ngjarje, né pér-
shkrim, shkurt théné poeziné e rréfimit e ka shpéné deri né pikén mé té skajshme
(Hygo-ja, Lamartin-i, Vinji etj). Romantikét nuk i jané gasur gjuhés, fuqisé sé saj inter-
pretuese, s’ia kané varur veshin gjithaq, por até e kané trajtuar vetém si mjet konsumimi.
Késisoji gjuha me shpejtési té dukshme éshté shtyré né fushén e njékuptimshmérisé, e me
kété éshté shgenésuar. Jané simbolistét ata gé gjuhés i jané qasur si ¢éshtje e genies.
Deri né kohén e simbolistéve ka dominuar njékuptimshméria, kurse shumékuptimshmé-
ria jo vetém gé ka mbetur si trajté genieje e poezisé, por éshté shndérruar né njé nga pa-
rimet gé poeziné e ndajné nga proza.

Pos késaj, me Malarme-né, Poe-né, Hopkins-in gjuhés nuk i ka mjaftuar vetém
pérfitimi i fuqisé interpretuese, ajo ka fituar edhe domethénie e dimensione té reja,
késhtu ia ka pérgatitur shtratin poezisé bashkékohore. Né kété ményré éshté kuptuar se
sugjestioni, i cili konsiderohet si arterie e poezisé, éshté gjithcka.

Né poeziné toné ndryshimin né kété kuptim e vérejmé te Ahmet Hashim-i:

SHKELQIMI

Mu si zjarri njé lum rridhte papre,
mes atij shpirti, dhe shpirtit tim;
Gjendja ime i rréfeu atij piké e pe,
Pér té dashurisé varré gé s’ka shérim.

Kur asaj i ra pasqyrimi i kétij lumi,

Ika prej atij shikimi, prej asaj buze si gershia.
E shikova até pa z& nga largésia,

Kur i ra pasqyrimi nga imja dashuri...

XXIV
Poezia dhe higi

Poezia éshté ballafagim me *higin’.
Ose me vdekjen.
Cdo poezi e shtrydh kété.



XXV
Poezia éshté sémundje

Gjuha e poezisé pér kah natyra éshté sémundje.
Qé andej e l&shon zérin e vet.
- Nuk shérohet dot.

XXVI
Fjalézat dhe vdekja

Fjalézat vijné ne vete duke u kacafytur me vdekjen.

Edhe lumturing e vet e pércjellin né rreshtat e mrekullueshém.
Gjithheré e dégjoj kété:

Vdekja ishte im até, nga xhepi i té cilit cdo dité dilte dicka.

Ali Xhengizkan

E pres dimrin, lulen narcis,
té té 1émoj me té, ty.

Sina Akjoll



Kokédhembjet e dashura gé s’diné té pushojné, edhe zjarret...

Né té vérteté, goditje e disfaté pérjetojné:
...mé zgjidh,
sa té té prek.

Shikoni, shikoni!
Para derés suaj bén dua™ hija e Hafiz-it.

*
lutet

Jélldérém Tyrker

Lale Myldyr

XXVII
Fjalézat e trajtés dhe té pérmbajtjes

Qé moti fjalézat e trajtés dhe té pérmbajtjes jané fundosur thellé brenda meje.
Megjithaté mé duket sikur di¢ 1éné pérjashta. Sé pari hapin udhén gé t’i mendosh si dy
gjéra té ndryshme. Né fakt s’jané té tilla. Por nése me ¢do kusht do té Kishim dashur t’i
ndajmé, do té ishte mé drejté ta pérdorim shprehjen strukturé sesa trajté. K. L. Shtraus-i
preferon gé né vend té trajtés ta pérdoré strukturén: Pérmbajtja e fiton vértetésingé né
strukturé. Pér kété arsye, trajta &shté strukturé. Edhe njé gjé e kuptojmé: pérmbajtja, pér ta
fituar identitetin e vet ka nevojé pér strukturén. Vetém késhtu e vérteton dhe e bén té qené
vetveten. Me té vérteté, poeziné e njohim para sé gjithash né saje té strukturés sé vet. Cdo
poezi ka vetém njé strukturé. Ajo éshté tek. S’mund té pérséritet. Edhe pse struktura jep
pérshtypjen e njé kutie t& mbyllur, né thelb éshté e lévizshme dhe transparente. Ajo i
plotéson té gjitha kérkesat e pérmbajtjes. Né strukturén e poezisé kété e shohim me téré
lakurigésiné si njé dru (Struktura e poezisé éshté e gjallé mu si druri).

XXVIII
Poezia, gjethet e drurit

Poezia, né njé ményré, paraget pérpjekje pér ta shikuar drurin nga gjethet.
Kété e pérjetojmé ¢do heré kur i gasemi poezisé.
Cdo gjé e ke aty.

XXIX
Poezia dhe e panjohura

Poezia ecén duke u mbajtur e duke u mbéshtetur pér té panjohurén. Gjithmoné kam
pasur merak té di pér udhétimin né vetmi té gjuhés kah e panjohura. Vallg, a s’ka gené
Ky njéri nga shkaget pér té cilat poetét jané dhéné pas gjuhés?

Ta kapésh vetvetishméring, 1éndshmériné e paré (kété rrallési, kété pakapshméri) té
gjuhés pérgjaté kétij udhétimi té saj duke e reduktuar ndérmjetésiné time deri né
minimum, éshté sikur ta ndjesh kété, sikur ta pérjetosh kété fitore, sikur té déshmosh pér
té panjohurén.

Desha té di edhe me tepér se kaq: copézimin e gjuhés, shkapérderdhjen dhe dehjen e
saj... (Poezia nuk mund té kuptohet pa u copétuar.)

Edhe verbériné e saj: kjo domethéné sikur té ecésh népér shkretétiré (por té ecésh me
thelbin, krah pér krah).

Uné gjithheré e kam pérjetuar copézimin dhe verbériné e poezise.

Natyrisht, edhe mosgenien e saj: té genét me hicin (dic matané shkretétirés)...

Ky éshté gézimi im.

XXX
Stili dhe poeti

Pérderisa stili, pér shkrimtarin éshté thuajse ¢cdo gjé, pér poetin éshté katastrofé.

Mirépo, né fillim, edhe poeti, pikérisht si shkrimtari éshté njeri i stilit.

Poeti pas kétij njoftimi me stilin, ikén me shpejtési prej tij.

Derisa stili te shkrimtari ¢cdo heré zhvillohet e pérkryhet, te poeti duke e marré
vendin e monolitizmit dhe palévizshmérisé shkakton zhbérjen, vdekjen.

Kjo éshté ajo gé ka dashur té theksojé Oktavio Paz-i pérmes fjaléve ‘poeti s’ka stil’.
Kjo prapé, tregon se sa mobile éshté poezia si art strukturor.

Cdo poezi gjeneron njé gjuhé té re, njé tekniké té re, njé diskurs té ri, shkurt e trog,
njé strukturé té re.

Dic té tillé duhet krijuar né ¢cdo poezi.

XXXI
Poezia, ajo ¢do heré punon

Né poezi, fjalézat vazhdimisht shkojné e vijné né relacionin gjeografi e vjetér-
gjeografi e re.

Né kété ményré formojné njé ndérdije té pérbashkét.

Njéfaré historicizmi.

Njé takim t& merituar.

Poezia, ajo ¢do heré punon.

XXX
Fjalézat njékuptiméshe dhe frymézimi

Fjalézat njékuptiméshe s’frymézojné gjé. Jané statike, té palévizshme. Duan té
shpjegojné, té tregojné, té rréfejné. Pér kété arsye domethénien e béjné té pandikueshme.
E ngrijné, e plakin.

E shohin vetém té dukshmen.

Uné i vé vesh domethénies mé té largét.

XXX
Ritmi, kjo fuqi sekrete, ky ujé i fshehté

“Poeziné e Traklit s’e kuptoj dot, por toni i saj tepér mé pélgen!”
Vitgenshtajn

Ritmi, kjo fuqi sekrete, ky ujé i fshehté, éshté njé nga parimet genésore té poezisé. Ai
jo vetém gé e zgjon dhe e elektrizon poezing, por éshté edhe dinamo e saj: e shndérron até
né gjak, né energji. S’1é vend pa shétitur, pa hyré e dalé né trupin e poezisé. E vé né
lévizje imagjinatén dhe e nxjerr até né njé udhétim té panjohur. Ai e jep lajmin pér
strukturén e poezisé. Dendésia dhe thellésia e poezisé trajtésohen né vartési té “shpejtésisé
sé goditjes” sé ritmit. Valeri thoté se kjo shpejtési i pérngjan valles.

Ne e ndiejmé ritmin e poezisé, gé l8viz mu si tiktaket e orés, gé merr frymé pikérisht
si njé gjallesé. Fjalén e zbret né zero. (Fjala éshté helm né poezi.) Ritmi e mat, e pret, e fut
né hulli até. Shtiret si Iéngu i strukturés sé poezisé.

Ritmi, ky zé& i pafjalé, gé éshté i padukshém, i pakonceptueshém dhe i cili kémbét i
heq zvarré pér té ndértuar strukturén e poezisé, sapo té takohet me fjalézat, i luan ato
prej vendi, vazhdimisht i bombardon. Kéto fjaléza, me qéllim té kthjelltésimit,
harmonizimit (kuptimésimit), me géllim té gjetjes sé vendit té vet vazhdimisht do té
lévizin. Majakovski, lidhur me kété fugi qé zé vend né themelin e poezisé thoté: ‘Nuk
sgarohet, pér té do té flasim vetém ashtu si¢ flasim pér magnetizimin, elektrizimin.” Kété
z€ té pashpjegueshém, té pafjalé té poezisé gé e ka shkruar pér Jeseninin pas shumé
pérpjekjeve do ta ndiejé dhe do té shprehet:

Ta-ra-ra/rara/rararara/raral/
Ra-ra-ree /rarara/rara/rarararal
Ra-ra-ra/rara-ra/ rara/ ra/rara

Kjo éshté arsyeja gé mé voné té shfaget vargu i paré:

Ke shkuar - thané - diku né lartési.

Cdo poezi bart né vete njé zé té kétillé. Poeti, pothuajse, jeton duke ia véné veshin
kétij zéri, duke e dégjuar até. Ky, sa éshté i brendshém, aq éshté edhe i jashtém. Ky zé
dégjohet edhe kur bie njé gjethe prej druri, edhe kur di¢ shképutet prej brendésisé soné.
Gjuetari i kétyre zérave éshté Kavafisi. Ai, duke gené i bindur se njé dité do t’i hyjé né

puné, mbi pakon e cigareve késhtu do t’i shénojé zérat e kéngés sé dy té rinjve (C’trup,
¢’flokeé, ¢’fytyré, ¢’buzé!):

"Nése kujtesa ime, né njé cast té emocioneve krijuese i kthen prapa pérshtypjet e
ruajtura, mund té ndodh gé né artin tim té mbesé dicka prej kalimit té shkurtér té késaj
bukurie.”

Ritmi ndonjéheré béhet dhe na del si temé, si kuptim, si njé gjithcka e poezisé.
Peshén dhe frymémarrjen e tij e ndiejmé pérgjaté téré poezisé. Ai né kété mes e luan ro-
lin e epigendrés.

Ritmin duhet shikuar si njé gurré té dialektikés.

XXXIV
Gjuha dhe imazhet

Gjuhé, rréfim, imazh; béhen.
E pse kuptimet shfagen mé voné?



XXXV
Pusgérryes kérkoja

Pusgérryes kérkoja.

Me té gjetur, tokén ia tregova.

A thua del ujé prej kétu? - i thashé.
Shkoi né toké e erdhi, gérreu,

Bukur miré punoi.

ME pas gjaté e gjaté shikoi,

Dhe shtoi: Edhe del edhe s’del. S’i dihet!

Edhe puna e poetit éshté tamam si e hulumtuesit té ujit: S’i dihet!
Njé poezi ndonjéheré duket sikur éshté “pjekur”,

por né té shumtén prej saj s’del gjé.

Sepse poezia éshté njé udhétim drejt té panjohurés.

XXXVI
Muzikaliteti i1 poezisé

Muzika (z&ri, toni, ritmi) né poezi fiton njé pozité specifike atje ku pérvijohet mbifjala
(fjala éshté forcé kaba, * pérderisa ajo nuk hidhet, s’mund té realizohet funksioni po-

etik), disa heré zé vendin e 1éndés ose té domethénies.
Verlen-i, poetikén e vet (Art poétique) e ka ngritur pikérisht mbi kété bazé: Mbi

shndérrimin e fjalés né muziké né saje té fjalés.
Ky nuk ka gené vetém problem i tij; &shté pjesé pérbérése edhe e poetikés sé viganéve

té poezisé bashkékohore.

* .
e ashpér

XXXVII
S’kam mendime. Kam imazhe.

Vlera e mendimit né poezi éshté theksuar gé nga lashtésité.

Mirépo, T.S. Eliot-i thoté se ‘té menduarit s’éshté detyré e poetit.” Ngjashém me té
shprehet edhe Oktavio Paz-i: ‘S’kam mendime, por imazhe’.

Miré e dimé gé kétyre u bashkangjitet edne Hausman-i: *S’arrita ta bind veten se
ekziston dicka gé do t& quhej mendim poetik. Poezia nuk éshté gjé e théng, éshté trajté e
shprehjes sé saj’.

Nga ana tjetér Pol Valeri nuk éshté ithtar i refuzimit té mendimit; por déshiron gé ai
(mendimi) té fshehet mu si shija e pemés.

Kolerixh’i ka théné: ‘Pér t’u béré poet i madh duhet té jeshé filozof i madh’.

Por edhe kjo éshté e vérteté: poezia, qofté té jeté e shkruar me ‘té thénén’, gofté me
‘higin’, ajo vjen e mbéshtetet te ményra e “té thénit’.

A s’e njohim té tillé edhe poetin?

XXXVIII
Poezia dhe alkimisti

‘Poezia éshté puné e alkimistit té patémeté’ - thoté Bodler-i.

Sot, poeziné e ushqgejné sa pérsosuria aq edhe té metat.

Cdo shekull ka gjuhén, formén, teknikén dhe historiné e vet.

Poezia e kohés soné, edhe pse s’e refuzon pérsosuring, né njé aspekt ka konstatuar
se pérsosuria e kundérshton natyrén e poezise.

Késisoji, ajo duke i dalé zot natyrés sé vet, e hodhi peshén e jashtévetvetes, u clirua
dhe u lakurigésua.

E gjeti identitetin e vet té vérteté.

XXXIX
Fjalorét kryevepra

Fjalorét jané kryeveprat e mia, i mbaj me vete kudo gé shkoj.



XL
Poeti dhe shpresa

Qenia e poezisé, né té shumtén e rasteve, éshté e dyshimté. Ajo s’e gérvisht e s’e
mbérthen mendjen e shumicés sé njerézve. S’hyn né jetén e tyre; s’ia lejon as vetes té
hyjé; s’i hyn né puné kujt. Shi pér kété njerézit s’e pranojné. Se ajo éshté jashté jetés sé
njeriut. Eshté njé e vérteté: poezia s’ka ndonjé géllim paraprak, s’jep ndonjé mésim. Pér
kété arsye s’jep siguri.

Qéndrimi né distancé i shumicés ndaj poezisé nuk éshté gjé qé s’kuptohet.
Qéndrojné larg pér shkak té padobishmérisé sé saj. S’éshté njé gjé gé hé pér hé kupto-
het. S’kemi mundési ta themi até qé e thoté poezia, e as qgé mund ta sqarojmé até. Kjo
éshté pengesé e pérzierjes sé saj me shumicén e njerézve. Madje edhe nése pérzihet, kjo
ndodh shumé shkurt, s’kalon pértej njé shkéndije prej vetétime. Shumica e njerézve até
e véné né vendin e vjetér: né hic. Poezia né kété drejtim s’mund té béjé asgjé. S’mund té
béjé sepse asnjé poezi né boté s’éshté shkruar pér lexuesin.

Ngado qgé té shikojmé vijmé né kété pérfundim: poezia éshté ylber, dobia prej
poezisé éshté e barabarté me dobiné e mrekullisé sé quajtur ylberi.

Poeti s’ka shpresé.

Tekstet e prezentuara domosdoshmérisht nuk pérfagésojné politikén e redaksisé té Dielli.net!

dielli@dielli.net

